suider-afrikaanse kerk- en konsertorrelistevereniging
southern african church and concert organists society

NAVORSINGSPROJEK - 2024

Die herdefiniéring van die Suid-Afrikaanse kerkmusiek-landskap -
‘n Beskouing deur Leraars en Kerkmusici

Beste kollegas en kerkvriende

Sedert sy ontstaan in 1980, bevorder SAKOV musiek- en liturgiese praktyke in Suider Afrika
deur kerkorreliste, predikante, instrumentale begeleidingsgroepe (bands) en kerkrade te
ondersteun om funksionele, relevante en geinspireerde diens te lewer. (Besoek gerus ons
webwerf by www.sakov.co.za vir enige verdere inligting.)

In die 44 jaar van die vereniging se bestaan is ‘n bepaalde model van ondersteuning aan, en
skoling van kerkorreliste gebruik. Oor hierdie meer as vier dekades het nie net die ‘tipiese’
SAKOV-lid verander nie, maar ook so die ‘kerkmusiek-landskap’. ‘n Mens mag dus tereg vra
hoe definieer SAKOV hierdie ‘musiek- en liturgiese praktyke’ in ‘n moderne konteks? Voeg nou
daarby die meteoriese opgang van ‘n meer gemaklike styl van aanbidding en die
samehangende tanende gebruik van die orrel in talle gemeentes, dan begin mens wonder hoe
lyk hierdie ‘lid’ en ‘landskap’ nou eintlik.

As kerkmusiekvereniging wat hom beywer vir die kwaliteit aanwending van die orrel in die
bevordering van ‘n unieke aanbiddingstyl, is dit dus vir ons belangrik om te besin oor ons
toekomstige bydrae aan kerkmusici en gemeentes. Ons kan dit egter net doen as ons die
hedendaagse kerkmusiek-landskap en kerkmusikant ‘ken’ en ‘verstaan’.

Ons wil dus hierdie jaar ‘n navorsingsprojek onderneem om die kerkmusiek-landskap binne
gemeentes in ‘n verskeidenheid van kerkgenootskappe uit die oogpunt van beide leraars en
kerkmusici (wat bestaande, vorige of toekomstige SAKOV lede mag insluit) te herdefinieer.

Met hierdie navorsing wil ons nie net ‘n versameling van kennis inwin wat kerke en
kerkgenootskappe van hulp kan wees in hul beplanning met betrekking tot die erediens,
kerkmusiek en aanbiddingstyle nie, maar ook om te verseker dat SAKOV reg geposisioneer is
om hierdie taak in die toekoms met uitnemendheid aan te pak.

Hierdie navorsing word deur SAKOV (die Suider-Afrikaanse Kerk- en Konsertorrelistevereniging)
met die goedgunstige administratiewe en logistieke ondersteuning van onder andere die
volgende kerkgenootskappe onderneem:

¢ Afrikaanse Protestantse Kerk (APK)

e Gereformeerde Kerke in Suid-Afrika (GK)

¢ Nederduits Gereformeerde Kerk (NGK)

¢ Nederduitsch Hervormde Kerk van Afrika (NHK)


http://www.sakov.co.za/

Vir hierdie navorsing het nie SAKOV of die navorser enige monetére ondersteuning van die
kerkgenootskappe ontvang nie en sal ook nie enige monetére ondersteuning by die finalisering
van die navorsingsprojek ontvang nie.

Die doel van hierdie navorsingsprojek is dus om die kerkmusiek-landskap in gemeentes uit
die oogpunt van beide leraars en kerkmusici te herdefinieer, deur te fokus op die volgende
fasette:

= kerkmusici, hetsy ‘n orrelis, pianis en/of musiekdirekteur/-koordineerder/-leier; sowel as
hul moontlike opleiding en kwalifikasies;

= die gebruik van kerkorrels en ander musiekinstrumente as begeledingsmodus;

= die gebruik van ‘n koor/kantory, informele sanggroepe, voorsangers en/of worship teams
in die erediens;

= die gebruik van instrumentale begeleidingsgroepe (bands) in die erediens;

= die gebruik van gesang-/liedboeke, -bundels en/of -bronne (bv. Liedboek; Psalm- en
Gesangboeke, ens.) en aanbiddingstyle;

= die gebruik van oudio-visuele - en ander tegnologie tydens die erediens; en
= ‘nkritiese beskouing van die stand van SAKOV lidmaatskap en kennis van die vereniging

onder leraars en kerkmusici.

Hierdie vraelys sal u so 20 - 25 minute neem om te voltooi. Let asb. daarop dat leraars en
kerkmusici aparte vraelyste sal voltooi.

As navorser onderskryf ek en SAKOV die beginsels van:

= vrywillige deelname - respondente kan ter enige tyd aan die navorsing onttrek;

= jngeligte toestemming — respondente sal ingelig wees oor die navorsingsdoelwitte en -
proses;

= veiligheid in deelname - respondente sal nie in ‘n posisie van risiko of skade van enige
aard geplaas word nie;

= privaatheid - die anonimiteit van respondente sal ten alle tye eerbiedig en verseker word;
en

= vertroue —respondente sal nie aan enige dade van misleiding of verraad in die navorsings-
proses of die gepubliseerde uitkomste daarvan onderwerp word nie.

Die insluiting van e-posadresse is slegs vir kontrole- en data-ontledingsdoeleindes. GEEN
inligting sal aan enige derde party sonder die uitdruklike, geskrewe toestemming van enige
respondent verskaf word nie.

Vir hierdie navorsing het nie SAKOV 6f die navorser enige monetére ondersteuning van
kerkgenootskappe ontvang nie en sal ook nie enige monetére ondersteuning by die
finalisering van die navorsingsprojek ontvang nie.

Vertroulikheid sal verder deurgaans gehandhaaf word aangesien die data anoniem en
elektronies ontleed sal word.

Alle data wat deur die vraelys ingesamel word, sal in die wolk en op ‘n eksterne hardeskyf
bewaar word.

Ditis nie die doel van die navorsing om enige amptenare, gemeentes en/of kerkgenootskappe
teen mekaar af te speel nie.



Die vraelys kan SLEGS elektronies voltooi word.

Indien u Vraelys A vir kerkmusikante wil voltooi, kliek asb. op hierdie skakel. Die vraelys
moet verkieslik deur die orrelis voltooi moet word. Indien die gemeente nie ‘n orrelis het nie,
kan 6f die pianis, 6f die musiekdirekteur/-ko6rdineerder/-leier, 6f ‘n ander amptenaar
(uitgesluit die predikant/leraar) in die gemeente dit voltooi. Meer inligting is ook op die

vraelys beskikbaar.

Indien u Vraelys B vir predikante/leraars wil voltooi, kliek asb. op hierdie skakel. Die
vraelys moet verkieslik deur die predikant/leraar voltooi word. Indien die gemeente nie oor
‘n predikant/leraar beskik nie, kan enige ander amptenaar (uitgesluit enige kerkmusikant) in
die gemeente dit voltooi. Meer inligting is ook op die vraelys beskikbaar.

Indien u enige verdere vrae het of iets oor die navorsing wil bespreek, is u baie welkom om my
by 083 630 2714 6f gideonels@gmail.com 6f gideone@uj.ac.za te kontak.

Met dank en groot waardering.

A

Gideon Els (Prof)

